SOLENITAT DE SANTISSIME TRINITAT

Jutoris pe Liturgjie

Domenie, ai 7 di jugn dal 2020

Alore Gjesu ur vierzé la ment par ld a font des Scrituris (Lc. 24, 45)
Vite - Bibie - Popul

pre Antoni Beline e une s6 opinion di ir - par fanus rifleti vué

* % *

Pe Bibie, Diu al é il trassendent

Se leint la Bibie o rivassin a vé clare ancje dome la idee che Diu al € il trassendent, (a/ di la di
chest mont, al di sore di ogni nestre imagjine e riflession) o varessin imparat za avonde. Almancul
cem(t che si a di tratalu e rispietalu e ce che si a di spietasi di lui.

In ogni pagjine si viot chest Diu creador come Pari, salvadoér come Fi e consoladér come Spirtu
Sant.

Al a tes s6s mans il distin dai oms e dai popui; lui nol piert nuie dal so sflandor ancje se I'om si
dismentee o i dinee la laut ch’al a dirit, e al rive a puarta a bon fin il so progjet par tant macaco o
trist ch’al sedi I'om.

Furtunét il popul che al é il Signér il so Diu - par une leture sapienziél de Bibie, p. 93.

% X X

La liturgjie romane e pon a conclusion dai grancj events che o vin celebrats tai timps di Avent-
Nadal, Coresime-Pasche, Pasche-Pentecostis- e pon come coronament la solenitat de Ss. Trinitat:
un Diu che si e riveldt come amor che al da vite e che noaltris o vin impardt a clamd cui nons di
Pari e Fi e Spiritu Sant. Al dis S. Zuan apuestul: Diu al ¢ amor (1 Zn 4, 8).

Blaise Pascal (1623 - 1662) fra i tancj siei pinsirs, al a vude une intuizion che e je restade tai
secui: “Il cur al a resons che la reson no rive a capi”. Par chest ancje cuant che o farfuin di Diu al
€ mior no butasi sui resonaments de reson ma scoltd invezit il consei di S. Pauli che al scrif: Jo perd
us mostri une strade ancjemo plui alte (1 Cor 12, 31) che e je la strade dal ciir. Parcé che: come che il
mont al e imbombdt de sapience eterne di Diu cussi al e ancje travandt dal amor de Ss. Trinitat.

Al é di just pero domanda: Ce amor?

E cussi o stoi pensant a ché mari che e veve un fi disabil e che a lui i dedicave la s6 vite. Ma il fi,
tun moment di sbandament al a dat fiic a la cjase e si son cjatats niits e criits cence nuie. No par
chest, [’amor de mari viers dal fi al e diminuit. Anzit, al a continudt ancjemo di plui: amor gratuit
par simpri. E je cheste une olme dal amor di Diu viers di no pecjadors.

O a chel cas li che il fi zovenut al jere ricoverdt tal ospedal, gravissim, par vie di un incident di
sabide gnot. La mari lu assisteve dal lunis buinore al vinars sere cuant che al rivave il pari dal
lavor e si sares fermdt fin lunis a buinore cuant che e tornave la mari parce che bisugnave parti
par ld a lavord. E di cas cussi ognidun indi cognos. Olmis eroichis di chel misteri di amor che al da
vite e che né o clamin Diu.

Ma o podaressin di che une olme de Sante Trinitdt si cjate in ogni famee te unitdt che [’amor al
done, te diviersitat che la libertat e rispiete.

L’amor, nol esist nancje in Diu se nol é relazion e no esist relazion che no dedi gove vite.

Par svicindsi al misteri dal amor di Diu e de S. Trinitdt nol covente che o ledin a ciri cui sa cuai

mestris o ce grancj resonaments: nus baste lassasi istrui dai spiéi di eroics amors umans e sta



dongje a chel unic mestri che al é Gjesu di Nazaret. Lui al a viviit in maniere uniche e mirabil
["amor dal / al Pari, la fiducie di Fi e la intime companie dal Spirtu Sant.

Antifone di jentrade

Benedet Diu Pari,

e 'unigjenit Fi di Diu

e il Spirtu Sant:

parce che grant al ¢ stat il so bonciir par no.

Si dis Glorie a Diu.

Colete

Diu, che mandant tal mont

il Verbo di veretat e il Spirt di santitat

tu as rivelat ai oms il to misteri maraveos,
danus la gracie che, professant la vere fede,

o podin ricognossi la glorie de eterne Trinitat

e adora I’Unitat te potence de maiestat.

Pal nestri Signor Gjesu Crist to Fi, ch’al € Diu
e cun te al vif e al regne dutune cul Spirtu Sant,
par ducj 1 secui dai secui.

PRIME LETURE Es 34,4-6.8-9
Signor, Signor, Diu bon cence fin.

1l Diu che nus ven presentat in cheste leture - Diu bon cence fin - intal secul XIII p.d.C. al jere
unic plui che rar. In chei timps lis divindts dal cil, come vué chés de tiere, par fasi valé a vevin e a
an dibisugne di vitimis, di sanc, di vueris e di muart.

La grande manifestazion dal Diu amér e compagnara il popul di Israel intai secui fin al colm de
rivelazion cuant che Gjesu te ultime cene i disara a Filip: Chel che mi a viodit me al a viodit il
Pari (Zn 14, 09).

Dal libri dal Esodo

In chei dis, Mose¢, jevat denant di, al le su la mont dal Sinai, come che i veve ordenat il Signdr, e
al cjapa te sO man lis dos lastris di piere.
I1 Signor al vigni ju intun ndl e si ferma cun lui. Al clama il non dal Signor. Il Signor al passa
denant di lui e al berla: «Il Signor, il Signdr, Diu bon cence fin, ch’al stente a inrabiasi e ch’al ¢ plen
di boncir e fedél, ch’al manten il so bonvolé cun miars di 16r, ch’al sapuarte i fai, la tristerie e il
pecjat ma che nol lasse che nissun no le fasi francje e al cjastie i pecjats dai paris sui fis e sui
nevots, fint a la tierce e a la cuarte gjenerazion!».
Mose si inzenogla svelt e si buta cul cjaf par tiere. Po al dise: «Se propit tu mi as agrat, Signor, che
il gno Signdr al vegni vie cun nd, seben che chest popul al a il cjaf dir; perdone la nestre tristerie e 1
nestris pecjats e fas di n6 la td ereditaty.
Peraule di Diu.

SALM RESPONSORIAL Dn 3,52-56
Chescj versets a son cjapats de lungje laude di Dn 3, 1-97, ma a son dome un esempli par che o
imparin a laudd Diu cu lis imagjinis de nestre esperience spirtudl, de nestre vite, anime e ciir.
Al e masse poc, anzit si disares cence decoro laudd il Signor cun peraulis che no son nestris e
cui afiets che a vegnin de sensibilitat di altre int.
Invezit, Benedet séstu, Signor par vie di chest e chest e chest...



R. A ti la laut e la glorie tai secui.

Se cjantdt,: Il cjant dai salms responsoridi, p.87.
Benedet séstu, Signor, Diu dai nestris paris. R.
Benedet il to non sant e plen di glorie. R.

Benedet séstu tal to templi sant e plen di glorie. R.
Benedet séstu su la sente dal to ream. R.

Benedet séstu tu, che tu stazis 1 abis

e che tu sés sentat parsore dai cherubins. R.
Benedet séstu te volte dal cil. R.

SECONDE LETURE 2 Cor 13,11-13
La gracie di Gjesu Crist, ’amor di Diu e la comunion dal Spirtu Sant.

Tant semplic biel, profont chest saliit di Pauli a la comunitat di Corint. Tal volési ben il Diu dal
amor e de pas al sara cun vualtris. La comunitat, ma ancje la famee, a deventin cussi spieli de Sante
Trinitat, de famee dal cil.

Ce che I’Apuestul al scrif: la gracie dal Signor Gjesu, I’ amor di Diu e la comunion dal Spirtu
Sant a puedin sedi utopie, ma te esperience spirtudl dal dissepul, dal sant, e puedin deventd ancje
mirabile realtat.

De seconde letare di san Pauli apuestul ai Corints

Fradis, stait contents, smicjait a la perfezion, fasétsi fuarts un cul altri, lait d’acuardi, vivét in
pas. E il Diu dal amor e de pas al sara cun vualtris. Saludaitsi un cul altri cuntune sante bussade. Us
saludin ducj 1 sants. La gracie dal Signér Gjesu Crist, ’amér di Diu e la comunion dal Spirtu Sant
ch’a sedin cun ducj vualtris.
Peraule di Diu.

CJANT AL VANZELI cf. Ap 1,8
R. Aleluia, aleluia.

Glorie al Pari, al Fi, al Spirtu Sant:

a Diu ch’al ¢, ch’al jere e ch’al ven.

R. Aleluia.

VANZELI Zn 3,16-18
Diu al a mandat so Fi par che il mont al sedi salvat midiant di lui.

Se al é un Vanzeli che no si pues ridusi a schemis di resonament, al e propit il Vanzeli di Zuan [i
che dut al devente simbolisim, poesie, spirtualitat, vere e proprie contemplazion.. Cussi al é ancje
di chest cjapitul tier¢ che soredut te ultime part nus mene tai misteris profonts de vite intime di Diu.

Svicininsi a chestis pocjiis riis cun rispiet profont e tal cidin dal cir. Fasin spazi al aflat dal
Spirtu Sant.

Dal vanzeli seont Zuan

In ché volte, Gjesu i dis¢ a Nicodem: «Diu i a volit tant di chel ben al mont, che al a dat so Fi,
I’unigjenit, par che ducj chei ch’a crodin in lui no perissin ma a vedin la vite eterne. Di fat Diu nol a
mandat so Fi tal mont par condana il mont, ma par che il mont al sedi salvat midiant di lui. Chel
ch’al crét in lui nol ven condanat; chel che nol crét in lui al € za condanat, parce che nol a crodit tal
non dal Fi unigjenit di Diu».
Peraule dal Signor.

Sidis O crot.



Su lis ufiertis

Santifiche, Signor nestri Diu,

pe invocazion dal to non chescj regai de nestre suditance

e midiant di 16r fasinus deventa ancje nd une ufierte eterne.
Par Crist nestri Signor.

Antifone a la comunion Ga4,6
Dal moment ch’o sés fis,

Diu al a mandat il Spirt di so Fi tai vuestris clrs,

Spirt ch’al berle: Aba, Pari.

Daspo de comunion

Ch’a zovin, Signdr nestri Diu,

pe salit dal cuarp e da I’anime,

chest sacrament ch’o vin riceviit,

e la profession de nestre fede te eterne Trinitat
e te s6 indivisibil Unitat.

Par Crist nestri Signor.

Cjants pe solenitat de Ss. Trinitat

Te lodiamo Trinita, n. 169;

Laut al Signor, n. 189;

Lodate Dio schiere beate del cielo, n. 191;
Tu sei la mis vita, n. 192;

Tu sés la mé vite, n. 193;

Se mi vuoi seguire, n. 194.

Cjantade dai tré zovins, n. 293;
Cantico di Daniele, n. 299.

Relazione tra Dio Padre, Figlio e Spirito Santo e la sofferenza del mondo.

Se questo Dio per il quale ciecamente uccidete ci ha fatti a sua immagine, ogni pallottola nel
corpo di mia moglie sara stata una ferita nel suo cuore (4ntoine Leiris).

La fede cristiana rivela un Dio coinvolto nella sofferenza del mondo e crocifisso a causa
dell’amore. In un mondo di peccato e di violenza I’amore non puo uccidere e distruggere senza,
allo stesso tempo, smentire se stesso in quanto amore. Pertanto, all’amore non rimane altro che
soffrire e morire.

In mezzo al male e alla violenza, I’amore non puo vendicare e rispondere al male con il male,
puo soltanto soffrire, morire, resistere.

Davanti alla sofferenza dell’innocente, non c’é altro luogo per ’amore - e pertanto per Dio -
se non immergersi dentro la sofferenza, al fianco del pin debole e oppresso, soffrendo con lui.
Solo cosi si puo dire che I’Amore é il senso ultimo della storia, piu forte della morte.

Solo cosi si puo affermare che Dio é amore. Solo cosi si puo capire la relazione tra Dio e il
male, tra Dio Padre, Figlio e Spirito Santo e la sofferenza del mondo.

Maria Clara Lucchetti Bingemer

* * *

I cjants, salms e cjantadis a vegnin ripuartats cu la numerazion dal libri: Hosanna, Cjants e
preieris dal popul furlan, Ed. Glesie Furlane, 2012.
1l cjant dai salms resposoridi, Ed. Glesie Furlane, 2012.
50 cordai de cristianitdt todescje voltats par furlan, ed. Glesie Furlane, 2016.
11 libri des riflessions di pre Antoni al e: pre Antoni Beline, Furtundt il popul che al é il Signor
il so Diu - par une leture sapienzial de Bibie, Edizion “La Patrie dal Friul”, 1991.
Par domanda chescj libris scrivét a info@glesiefurlane.org

